
REGLUGERÐ 
um breytingu á reglugerð um þjónustu við fötluð börn og fjölskyldur fatlaðra, 

nr. 155/1995, sbr. reglugerð nr. 308/2000, 67/2002, 65/2003 og 79/2004. 

1. gr. 

Fjárhæðir sem nefndar eru í reglugerðinni skulu breytast þannig: 

Í 4. mgr. 11. gr. komi 10.100 kr. í stað 9.800 kr. (1. fl.), 7.700 kr. í stað 7.500 kr. (2. 
fl.) og 5.900 kr. í stað 5.700 kr. (3. fl.). 

1 1. mgr. 12. gr. komi 620 kr. í stað 600 kr. 

2. gr. 

Reglugerð þessi sem sett er með stoð í lögum um málefni fatlaðra, nr. 59/1992, með 

síðari breytingum, öðlast gildi 1. janúar 2005. 

Félagsmálaráðuneytinu, 15. desember 2004. 

Árni Magnússon. 

Óskar Páll Óskarsson. 

17. desember 2004 Nr. 1018 

SAMÞYKKT 

um breytingar á samþykkt um stjórn Reykjavíkurborgar og fundarsköp 
borgarstjórnar, nr. 638/2001, með síðari breytingum. 

1. gr. 

Í stað orðins „blaða“ í 3. mgr. 7. gr. komi „fjölmiðla“. 

2. gr. 

3. tölul. 2. mgr. 8. gr. verður svohljóðandi: 

Fundargerðir borgarráðs ásamt fundargerðum eftirtalinna nefnda og ráða: Forsætis- 

nefndar, framkvæmdaráðs, íþrótta- og tómstundaráðs, menningar- og ferðamálaráðs, mennta- 

málaráðs, skipulagsráðs, umhverfisráðs og velferðarráðs. 

3. gr. 
2. málsl. 1. mgr. 20. gr. verður svohljóðandi: 
Forseti getur ákveðið að tiltekið mál í fundargerð, sem á dagskrá er, verði gert að sér- 

stökum dagskrárlið á fundinum. 

4. gr. 

Lokamálsliður 1. mgr. 30. gr. verður svohljóðandi: 

Við umræður um mál sem tekin eru á dagskrá samkvæmt síðari málsl. 1. mgr. og 2. 

mgr. 20. gr., og umræður utan dagskrár skv. 6. mgr. 27. gr., ákveður forseti takmarkanir á 

ræðutíma. 

S. gr. 

Í stað orðanna „fastanefnda“ og „nefnd“ í 2. mgr. 48. gr. komi „fagráða“ og „ráði“. 

6. gr. 

Úr 6. mgr. 50. gr. falla orðin „kl. 12.00“. 

1. gr. 

Lokamálsliður 2. mgr. 55. gr. verður svohljóðandi: 

Fagráð sem kosin eru skv. B-lið 61. gr. skulu að jafnaði halda einn opinn fund árlega. 

8. gr. 

61. gr. verður svohljóðandi: 

Borgarstjórn kýs eftirtalin ráð til að fara með tiltekin mál eftir sérstökum samþykktum 

sínum og því sem lög mæla fyrir um: 
A. Til eins árs: 

Sjö borgarfulltrúa í borgarráð og jafnmarga til vara. 

B. Til fjögurra ára: 
Sjö menn í framkvæmdaráð og sjö til vara. Formannskjör. 

Sjö menn í íþrótta- og tómstundaráð og sjö til vara. Formannskjör. 

Sjö menn í menningar- og ferðamálaráð og sjö til vara. Formannskjör. 
Sjö menn í menntamálaráð og sjö til vara. Formannskjör. 

Sjö menn í skipulagsráð og sjö til vara. Formannskjör. 

Sjö menn í umhverfisráð og sjö til vara. Formannskjör. 

Sjö menn í velferðarráð og sjö til vara. Formannskjör. T
A
 

Formenn þeirra ráða sem talin eru upp í B-lið skulu vera borgarfulltrúar eða varaborg- 

arfulltrúar. 

9. gr. 

62. gr. verður svohljóðandi: 
Til viðbótar við þær nefndir sem borgarstjórn kýs skv. 61. gr. kýs hún eftirtaldar nefndir 

eftir sérstökum samþykktum sínum og því sem lög mæla fyrir um: 

A. Til eins árs: 
1. Fimm menn í stjórn Faxaflóahafna sf. og fimm til vara. Formannskjör. 

2. Þrjá menn í stjórn Landsvirkjunar og þrjá til vara. 

3. Fimm menn í stjórn Orkuveitu Reykjavíkur sf. og fimm til vara. Formannskjör. 

B. Til fjögurra ára: 
1. Einn mann í almannavarnanefnd og tvo til vara. 

2. Fimm menn í barnaverndarnefnd og fimm til vara. Formannskjör.

Fimm menn í framtalsnefnd og fimm til vara. Formannskjör. 

Þrjá menn í hvert hverfisráð og þrjá til vara. Formannskjör. 
Þrjá menn í innkauparáð og þrjá til vara. Formannskjör. 

Fimm menn í jafnréttisnefnd og fimm til vara. Formannskjör. 

Tvo menn í stjórn skipulagssjóðs og þrjá til vara. 

Þrjá menn í stjórn Lífeyrissjóðs starfsmanna Reykjavíkurborgar og þrjá til vara. 

Tvo menn í samstarfsnefnd um lögreglumálefni og tvo til vara. Formannskjör. 

10. Tvo skoðunarmenn ársreiknings Reykjavíkurborgar og tvo til vara. 

C. Kjörstjórnir. 
Borgarstjórn kýs fulltrúa í yfirkjörstjórnir, hverfiskjörstjórnir og undirkjörstjórnir, auk 

varamanna, eftir ákvæðum viðkomandi laga. 

D. Aðrar stjórnir, ráð og nefndir. 
Borgarstjórn/borgarráð kýs eða tilnefnir fulltrúa sína í ýmsar stjórnir, ráð eða nefndir 

samkvæmt ákvæðum laga og reglugerða eða samkvæmt sérstökum samþykktum. 

o
o
 

10. gr. 

2. mgr. 68. gr. verður svohljóðandi: 

Feli borgarstjóri það ekki öðrum gegnir sviðsstjóri stjórnsýslu- og starfsmannasviðs 

störfum borgarstjóra í fjarveru hans og öðrum forföllum, en skrifstofustjóri borgarstjórnar í 
fjarveru sviðsstjóra stjórnsýslu- og starfsmannasviðs. 

ll. gr. 

69. gr. verður svohljóðandi: 
Borgarráð ræður starfsmenn í helstu stjórnunarstöður hjá Reykjavíkurborg, svo sem 

sviðsstjóra og yfirmenn stofnana og fyrirtækja, og veitir þeim lausn frá störfum. 

12. gr. 

Í stað orðins „yfirstandandi“ í Í. mgr. 72. gr. komi „næsta“. 

13. gr. 

Viðaukar við samþykktina merktir 1.1, 1.2 og 2.1 til 2.6 falla á brott en í þeirra stað 
koma níu viðaukar, svohljóðandi: 

VIÐAUKI 1.1 
Um afgreiðslur skipulagsráðs án staðfestingar borgarráðs Reykjavíkur. 

1. gr. 

Skipulagsráð afgreiðir, án staðfestingar borgarráðs, eftirtalin verkefni samkvæmt skipu- 

lags- og byggingarlögum nr. 73/1997, samkvæmt heimild í 2. mgr. 44. gr. sveitarstjórnarlaga 

nr. 45/1998, sbr. lög nr. 74/2003: 

a. Óverulegar breytingar á deiliskipulagi, sbr. 2. mgr. 26. gr. skipulags- og byggingar- 

laga. 

b. Ákvörðun um að hefja gerð deiliskipulags. 

c. Framkvæmdaleyfi, sbr. 1. mgr. 27. gr. skipulags- og byggingarlaga. 

d. Skiptingu jarða, landa, lóða og breytingar á landamerkjum, sbr. 30. gr. skipulags- og 

byggingarlaga. 

Skipulagsráð getur vísað afgreiðslu mála samkvæmt liðum a-d til borgarráðs og er skylt 

að vísa þeim til borgarráðs sé þess óskað af þriðjungi fulltrúa í ráðinu hið fæsta.

2. gr. 

Framangreindar afgreiðslur skipulagsráðs, sbr. a-d-lið 1. mgr. 1. gr., skulu lagðar fram 

til kynningar á næsta reglulega fundi borgarráðs. 

3. gr. 

Óski aðili frekari rökstuðnings við afgreiðslu skipulagsráðs eða kemur á framfæri 
kvörtun skal honum leiðbeint um réttarstöðu sína, meðal annars um heimild til að óska eftir 

endurupptöku máls í borgarráði með hliðsjón af 24. gr. stjórnsýslulaga. Telji borgarráð að 
skilyrði um endurupptöku séu fyrir hendi skal skipulagsráð taka málið upp að nýju. 

Þá skal aðila leiðbeint um rétt sinn til að skjóta afgreiðslu ráðsins til úrskurðarnefndar 

skipulags- og byggingarmála innan tiltekins frests, sbr. 8. gr. skipulags- og byggingarlaga. 

VIÐAUKI 1.2 

Um ráðningu skólastjóra. 

1. gr. 

Menntamálaráð ræður skólastjóra grunnskóla samkvæmt heimild í 2. mgr. 44. gr. sveit- 

arstjórnarlaga nr. 45/1998, sbr. lög nr. 74/2003, sbr. einnig 23. gr. grunnskólalaga nr. 66/1995. 

Menntamálaráð getur vísað slíkum málum til borgarráðs og er skylt að vísa þeim til borgar- 

ráðs sé þess óskað af þriðjungi fulltrúa í ráðinu hið fæsta. 

2. gr. 

Óski aðili frekari rökstuðnings við afgreiðslu menntamálaráðs eða kemur á framfæri 

kvörtun skal honum leiðbeint um réttarstöðu sína, m.a. um heimild til að óska eftir endur- 

upptöku máls í borgarráði með hliðsjón af 24. gr. stjórnsýslulaga. Telji borgarráð að skilyrði 
um endurupptöku séu fyrir hendi skal menntamálaráð taka málið upp að nýju. 

VIÐAUKI 2.1 
Um embættisafgreiðslur skrifstofustjóra borgarstjórnar. 

1. gr. 

Skrifstofustjóra borgarstjórnar er heimilt að afgreiða, án staðfestingar borgarráðs, erindi 

til umsagnar, kynningar eða meðferðar til einstakra nefnda og ráða, embættismanna eða aðila 

utan Reykjavíkurborgar samkvæmt heimild í 58. gr. samþykktar þessarar og 3. mgr. 44. gr. 

sveitarstjórnarlaga nr. 45/1998, sbr. lög nr. 74/2003. 

2. gr. 

Afgreiðslur skrifstofustjóra skv. 1. gr. skulu lagðar fram til kynningar á næsta reglulega 

fundi borgarráðs. 

3. gr. 

Ef ætla má að aðili máls muni ekki sæta niðurstöðu skrifstofustjóra borgarstjórnar skal 

skrifstofustjóri vísa málinu til afgreiðslu borgarráðs. 

4. gr. 

Óski aðili frekari rökstuðnings við afgreiðslu skrifstofustjóra skv. 1. gr. eða kemur á 

framfæri kvörtun skal honum leiðbeint um réttarstöðu sína, meðal annars um heimild til að 

óska endurupptöku máls í borgarráði með hliðsjón af 24. gr. stjórnsýslulaga.

VIÐAUKI 2.2 
Um embættisafgreiðslur sviðsstjóra stjórnsýslu- og starfsmannasviðs. 

1. gr. 

Sviðsstjóra stjórnsýslu- og starfsmannasviðs er heimilt að afgreiða, án staðfestingar 

borgarráðs, umsóknir um leyfi til áfengisveitinga sem eru innan samþykktrar stefnumörk- 

unar borgarstjórnar og samþykktra málsmeðferðarreglna vegna vínveitingaleyfa, samkvæmt 

heimild í 58. gr. samþykktar þessarar og 3. mgr. 44. gr. sveitarstjórnarlaga nr. 45/1998, sbr. 

lög nr. 74/2003. Sama gildir um leyfi skv. 17. gr. áfengislaga og bráðabirgðaleyfi skv. 4. mgr. 

13. gr. áfengislaga nr. 75/1998. 

2. gr. 

Afgreiðslur sviðsstjóra skv. 1. gr. skulu lagðar fram til kynningar á næsta reglulega fundi 

borgarráðs. 

3. gr. 
Sviðsstjóri stjórnsýslu- og starfsmannasviðs getur ávallt vísað máli skv. 1. gr. til 

afgreiðslu borgarráðs. 

Ef ætla má að aðili máls muni ekki sæta niðurstöðu sviðsstjóra stjórnsýslu- og starfs- 

mannasviðs skal sviðsstjóri vísa málinu til afgreiðslu borgarráðs. 

4. gr. 

Óski aðili frekari rökstuðnings við afgreiðslu sviðsstjóra skv. |. gr. eða kemur á fram- 

færi kvörtun skal honum leiðbeint um réttarstöðu sína, meðal annars um heimild til að óska 

endurupptöku máls í borgarráði með hliðsjón af 24. gr. stjórnsýslulaga. 
Þá skal aðila leiðbeint um rétt sinn til að skjóta málum skv. 1. gr. til úrskurðarnefndar 

áfengismála skv. 29. gr. áfengislaga. 

VIÐAUKI 2.3 
Um embættisafgreiðslur sviðsstjóra umhverfissviðs. 

1. gr. 

Sviðsstjóra umhverfissviðs er heimilt að gefa út starfsleyfi í stað umhverfisráðs eftir því 

sem nánar er tilgreint í þessari grein samkvæmt heimild í 58. gr. samþykktar þessarar og 3. 

mgr. 44. gr. sveitarstjórnarlaga nr. 45/1998, sbr. lög nr. 74/2003. 

a. Sviðsstjóra er heimilt að gefa út starfsleyfi fyrir atvinnurekstur sem er talinn upp í 

fylgiskjali 2 í reglugerð um starfsleyfi fyrir atvinnurekstur sem getur haft í för með 
sér mengun, nr. 785/1999, með síðari breytingum. Skriflegar athugasemdir við 

starfsleyfistillögur skulu þó áfram berast umhverfisráði og afgreiðast af því. 

b. Sviðsstjóra er heimilt að gefa út starfsleyfi til þeirra sem framleiða eða dreifa mat- 

vælum í samræmi við ákvæði reglugerðar um matvælaeftirlit og hollustuhætti við 
dreifingu matvæla, nr. 522/1994, með síðari breytingum. 

c. Sviðsstjóra er heimilt að gefa út starfsleyfi til stofnana og fyrirtækja skv. 2. mgr. 6. 

gr. laga um hollustuhætti og mengunarvarnir, nr. 7/1998, með síðari breytingum. 

d. Sviðsstjóra er heimilt að gefa út tóbakssöluleyfi skv. 11. mgr. 8. gr. laga um tóbaks- 

varnir nr. 6/2002. 

2. gr. 

Sviðsstjóri umhverfissviðs gefur umsögn til lögreglustjóra skv. 3. gr. laga um veitinga- 

og gististaði, nr. 67/1985, í umboði borgarráðs, að fenginni umsögn skipulagssviðs að því er

varðar skipulagssjónarmið. Sviðsstjóra er heimilt að veita starfsleyfi vegna reksturs veitinga- 

og gististaða, með fyrirvara um leyfi lögreglustjóra, í samræmi við ákvæði b- og c-liðar 1. 

gr. samþykktar þessarar. 

3. gr. 

Sviðsstjóri umhverfissviðs gefur umsögn til borgarráðs skv. 14. gr. áfengislaga. nr. 

75(1998. 

d. gr. 

Sviðsstjóri umhverfissviðs getur ávallt vísað málum skv. 1., 2. og 3. gr. til afgreiðslu 

umhverfisráðs. 
Ef ætla má að aðili máls muni ekki sæta niðurstöðu sviðsstjóra umhverfissviðs skal 

sviðsstjóri vísa málinu til afgreiðslu umhverfisráðs. 

5. gr. 
Framangreindar afgreiðslur sviðsstjóra umhverfissviðs skulu lagðar fram til kynningar 

á næsta reglulega fundi umhverfisráðs. 

6. gr. 

Óski aðili frekari rökstuðnings við afgreiðslu sviðsstjóra skv. 1., 2. eða 3. gr. eða kemur 

á framfæri kvörtun, skal honum leiðbeint um réttarstöðu sína, meðal annars um heimild til 

þess að óska endurupptöku máls í borgarráði með hliðsjón af 24. gr. stjórnsýslulaga. Telji 

borgarráð að skilyrði um endurupptöku séu fyrir hendi skal umhverfisráð taka málið upp að 

nýju. Komi upp ágreiningur milli borgarráðs og umhverfisráðs um endurupptöku máls skal 

með hann farið í samræmi við ákvæði 32. gr. laga um hollustuhætti og mengunarvarnir. 
Þá skal aðila leiðbeint um rétt sinn til að skjóta málinu til sérstakrar úrskurðarnefndar 

skv. 31. gr. laga um hollustuhætti og mengunarvarnir, með síðari breytingum, eða til ráð- 

herra skv. 2. og 3. mgr. 32. gr. sömu laga. 

VIÐAUKI 24 
Um embættisafgreiðslur skipulagsfulltrúa. 

1. gr. 

Skipulagsfulltrúinn í Reykjavík afgreiðir, án staðfestingar skipulagsráðs, þau mál sem 
talin eru upp í 2. gr. þessa viðauka og falla undir skipulags- og byggingarlög nr. 73/1997, 

með síðari breytingum, og skilgreind eru sem verkefni skipulagsnefnda í lögunum, sbr. heim- 

ild í 58. gr. samþykktar þessarar og 3. mgr. 44. gr. sveitarstjórnarlaga, nr. 45/1998, sbr. lög 

nr. 74/2003. 

2. gr. 

a. Skipulagsfulltrúa er heimilt að ákveða að grenndarkynna tillögur að óverulegum 

breytingum á deiliskipulagi skv. 2. mgr. 26. gr. og byggingarleyfisumsóknir í ódeili- 

skipulögðum hverfum skv. 2. mgr. 23. gr., sbr. og 7. mgr. 43. gr. laganna, nema þegar 

vinna við deiliskipulag er hafin. 
b. Skipulagsfulltrúa er heimilt að afgreiða auglýstar skipulagstillögur sem engar 

athugasemdir berast við til Skipulagsstofnunar skv. 6. málsl. 2. mgr. 21. gr. og S. 
málsl. 1. mgr. 25. gr. nema skipulagsráð ákveði annað þegar samþykkt er að auglýsa 

tillögurnar.

c. Skipulagsfulltrúa er heimilt að vísa frá eða synja erindum og veita umsagnir um 
erindi sem beint er til skipulagsráðs og eru bersýnilega í ósamræmi við skipulags- 

áætlanir. 
d. Framkvæmdaleyfi skv. 27. gr. sem eru í samræmi við skipulagsáætlanir og mat á 

umhverfisáhrifum. 

3. gr. 

Framangreindar afgreiðslur skipulagsfulltrúa skulu lagðar fram til kynningar á næsta 

reglulega fundi skipulagsráðs. 

4. gr. 

Skipulagsfulltrúi getur ávallt vísað máli skv. 2. gr. til afgreiðslu skipulagsráðs. 

Ef ætla má að aðili máls muni ekki sæta niðurstöðu skipulagsfulltrúa skal skipulagsfull- 
trúi vísa málinu til afgreiðslu skipulagsráðs. 

5. gr. 

Um afgreiðslu skipulagsfulltrúa gilda, eftir því sem við á, ákvæði skipulags- og bygg- 

ingarlaga nr. 73/1997, með síðari breytingum, ásamt ákvæðum í þeim reglugerðum sem settar 

eru á grundvelli laganna og samþykkta borgarstjórnar er til þeirra taka. 

6. gr. 
Óski aðili frekari rökstuðnings vegna afgreiðslu skipulagsfulltrúa skv. 2. gr. eða kemur 

á framfæri kvörtun skal honum leiðbeint um heimild til að óska endurupptöku máls í borg- 

arráði með hliðsjón af 24. gr. stjórnsýslulaga. Telji borgarráð að skilyrði um endurupptöku 

séu fyrir hendi skal skipulagsráð taka málið upp að nýju. 

Þá skal aðila máls leiðbeint um rétt sinn til að skjóta málinu til úrskurðarnefndar skipu- 
lags- og byggingarmála, sbr. 8. gr. skipulags- og byggingarlaga og grein 10.1 í skipulags- 

reglugerð nr. 400/1998. 

VIÐAUKI 2.5 
Um embættisafgreiðslur sviðsstjóra menntamálasviðs. 

1. gr. 

Sviðsstjóri menntamálasviðs afgreiðir, án staðfestingar menntamálaráðs, mál sem 

honum berast og talin eru upp í 2. gr. þessa viðauka samkvæmt heimild í 58. gr. samþykktar 

þessarar og 3. mgr. 44. gr. sveitarstjórnarlaga nr. 45/1998, sbr. lög nr. 74/2003. 

2. gr. 

Sviðsstjóra menntamálasviðs er heimilt að afgreiða eftirtalin mál: 

a. Að veita starfsleyfi til dagmæðra og hafa jafnframt lögbundið eftirlit með þeirri starf- 

semi eins og kveðið er á um í reglugerð um daggæslu barna í heimahúsum nr. 

198/1992. 
b. Erindi sem send eru til umsagnar, kynningar eða meðferðar innan sviðs eða annarra 

borgarstofnana, nefnda eða ráða Reykjavíkurborgar. 

3. gr. 

Afgreiðslur sviðsstjóra skv. 2. gr. skulu lagðar fram til kynningar á næsta reglulegum 

fundi menntamálaráðs.

4. gr. 

Sviðsstjóri menntamálasviðs getur ávallt vísað máli skv. 2. gr. til afgreiðslu mennta- 
málaráðs. 

Ef ætla má að aðili máls muni ekki sæta niðurstöðu sviðsstjóra skal sviðsstjóri vísa mál- 

inu til afgreiðslu menntamálaráðs. 

5. gr. 

Óski aðili frekari rökstuðnings við afgreiðslu sviðsstjóra skv. 2. gr. eða kemur á fram- 
færi kvörtun skal honum leiðbeint um réttarstöðu sína, meðal annars um heimild til að óska 

endurupptöku máls í borgarráði með hliðsjón af 24. gr. stjórnsýslulaga. Telji borgarráð að 

skilyrði um endurupptöku séu fyrir hendi skal menntamálaráð taka málið upp að nýju. 

VIÐAUKI 2.6 
Um embættisafgreiðslur sviðsstjóra velferðarsviðs. 

1. gr. 

Sviðsstjóri velferðarsviðs afgreiðir án staðfestingar velferðarráðs mál sem honum ber- 

ast og talin eru upp í 2. gr. þessa viðauka samkvæmt heimild í 58. gr. samþykktar þessarar 

og 3. mgr. 44. gr. sveitarstjórnarlaga nr. 45/1998, sbr. lög nr. 74/2003. 

2. gr. 

Sviðsstjóra velferðarsviðs er heimilt að afgreiða eftirtalin mál: 
a. Umsóknir um viðbótarlán skv. 2. tölul. 1. mgr. 15. gr., sbr. einnig 2. tölul. 14. gr. 

laga um húsnæðismál nr. 44/1998. 

b. Erindi sem send eru til umsagnar, kynningar eða meðferðar innan stofnunar eða ann- 

arra borgarstofnana, nefnda eða ráða Reykjavíkurborgar. 

3. gr. 

Framangreindar afgreiðslur sviðsstjóra velferðarsviðs skv. 2. gr. skulu lagðar fram til 

kynningar á næsta reglulega fundi velferðarráðs. 

4. gr. 

Sviðsstjóri velferðarsviðs getur ávallt vísað máli skv. 2. gr. til afgreiðslu velferðarráðs. 

Ef ætla má að aðili máls muni ekki sæta niðurstöðu sviðsstjóra skal hann vísa málinu 

til afgreiðslu velferðarráðs. 

5. gr. 

Óski aðili frekari rökstuðnings við afgreiðslu sviðsstjóra velferðarsviðs skv. 2. gr. eða 

kemur á framfæri kvörtun skal honum leiðbeint um réttarstöðu sína, meðal annars um heim- 

ild til að óska endurupptöku máls í borgarráði með hliðsjón af 24. gr. stjórnsýslulaga. Telji 

borgarráð að skilyrði um endurupptöku séu fyrir hendi skal velferðarráð taka málið upp að 

nýju. 
Þá skal aðila leiðbeint um rétt sinn til að skjóta málum skv. 1. tölul. 2. gr. til úrskurð- 

arnefndar húsnæðismála, sbr. 41. gr. laga um húsnæðismál nr. 44/1998.

VIÐAUKI 2.7 

Um embættisafgreiðslur byggingarfulltrúans í Reykjavík. 

Viðaukinn verður birtur í B-deild Stjórnartíðinda að fenginni staðfestingu umhverfis- 

ráðuneytis, sbr. 7. mgr. 37. gr. skipulags- og byggingarlaga nr. 73/1997. 

14. gr. 

Ákvæði til bráðabirgða 
Samþykkt þessi, sem sett er af borgarstjórn Reykjavíkurborgar skv. 10. og 25. gr. sveit- 

arstjórnarlaga, staðfestist hér með til að öðlast gildi |. janúar 2005. Ný fagráð skv. B-lið 61. 

gr. skulu þó kosin til loka kjörtímabilsins við birtingu samþykktarinnar og skulu þau taka til 

starfa 1. janúar 2005. Frá sama tíma fellur niður umboð eftirtalinna nefnda og ráða og eru 

fulltrúar í þeim þá jafnframt leystir frá störfum: 

Félagsmálaráð. 

Fræðsluráð. 

Íþrótta- og tómstundaráð (eldra). 

Leikskólaráð. 

Menningarmálanefnd. 

Samgöngunefnd. 

Skipulags- og byggingarnefnd. 

Umhverfis- og heilbrigðisnefnd. 
Stjórn Fasteignastofu. 

Stjórn Höfuðborgarstofu. 

Stjórn Vinnuskólans. a
 

þ
a
 

Félagsmálaráðuneytinu, 17. desember 2004. 

Fh.r. 

Guðjón Bragason. 
Lárus Bollason. 

REGLUGERÐ 

um breytingu á reglugerð um jöfnun tekjutaps sveitarfélaga 

vegna lækkunar tekna af fasteignaskatti, nr. 80/2001, með síðari breytingum. 

I. gr. 

Orðin „næstliðins árs“ í 2. mgr. 2. gr. reglugerðarinnar falla brott. 

2. gr. 

Reglugerð þessi er sett á grundvelli 18. gr. laga um tekjustofna sveitarfélaga, nr. 4/1995, 

með síðari breytingum, og öðlast þegar gildi. 

Félagsmálaráðuneytinu, 16. desember 2004. 

Arni Magnússon. 

Guðjón Bragason.


